Información para a proba oral da 2ª avaliación de LGeL 4º ESO. Curso 2023-2024
   Durante a segunda avaliación, traballaremos as características dos textos argumentativos, a súa estrutura, os tipos de argumentos e a súa construción. Por este motivo, a proba oral desta avaliación consiste nunha intervención oral argumentativa para defender unha idea, para procurar convencer os/as oíntes dos teus posicionamentos. Esta intervención ha de ser preparada de maneira individual e realizarase presencialmente na clase, debendo ser acompañada dunha presentación visual ou vídeo entregado na tarefa da aula virtual.
TEMÁTICA E CONTIDO
   O tema debe estar formulado como unha afirmación. A idea que se ten que defender (a favor ou en contra desa afirmación) escóllena os/as alumnos/as, mais ten que ser consultada e aprobada antes coa persoa docente, que poderá facer algunha achega, suxestión, proposta etc.
     Algunhas propostas de temas son as seguintes:
1.  A alimentación saudable é imprescindible para o noso futuro
2.  A práctica do deporte en idade escolar é moi importante
3.  As redes sociais facilitan as relacións persoais
4.  É bo que o alumnado teñamos que facer deberes na casa para aprender máis
5.  Aínda hai racismo e xenofobia entre a mocidade
6.  Os gobernos deberían prohibir todos os envases de plástico

7.  As persoas dependen demasiado dos seus teléfonos intelixentes e ordenadores
8.  O futuro do galego é a nosa responsabilidade
9.  Queda moito por facer para acadarmos a igualdade de xénero
10.  As autoridades sanitarias deben permitir o uso de células-nai na investigación 
11.  A xuventude diríxese cara a un modelo máis individualista
12.  As xeracións actuais son máis machistas que as anteriores

13.  É necesaria a censura para protexer a sociedade
14.  Hai demasiada presión na sociedade para ter corpos perfectos
15.  Os famosos que saen nos medios son un referente para a mocidade
16.  Os pais deben ser os responsables dos erros dos seus fillos 
17.  As autoridades deben lexislar sobre os hábitos de alimentación da cidadanía
18.  A pesca artesanal é menos agresiva para a natureza 
19.  As xeracións actuais son máis respectuosas co medio ambiente
20. Ter veciños moi próximos axuda a combater a soidade non desexada
21. As redes sociais prexudican a saúde mental
22. A educación universitaria debe ser gratuíta

23. A privacidade en Internet debe ser un dereito fundamental
24. Os alimentos modificados xeneticamente deberían prohibirse

25. A enerxía nuclear debería substituír os combustibles fósiles
26. Unha dieta vegana pode combater o quecemento global

FORMATO DA INTERVENCIÓN
A intervención ha de facerse de maneira individual. Ademais, ha de ser presencial, en directo, na clase, e acompañarse dunha presentación visual ou vídeo (que pode conter, ademais, imaxes, animacións, letra etc., de apoio), entregado na tarefa da aula virtual. En todo caso, canto máis orixinal se sexa, mellor, por suposto.
Algúns exemplos de vídeos que hai na rede:
▪ Todos/as deberiamos ser feministas: https://youtu.be/kOH8iO1PL6A
▪ Acaza.Argumentosafavoreencontra:https://youtu.be/gpM9SpWgj_8 
▪ O galego, lingua ártica: https://youtu.be/Oy7R1ALqMY0
DURACIÓN
A intervención oral de cada alumno/a deberá ter unha duración de entre 3 e 4 minutos.
CRITERIOS DE AVALIACIÓN
   Esta proba oral supón o 10% da nota total da segunda avaliación e nela avaliaranse os seguintes aspectos:
· Calidade argumentativa e comunicativa (algúns aspectos xa se traballaron na clase durante a avaliación): planificación do discurso, variedade, rigorosidade, orixinalidade e efectividade dos argumentos utilizados para defender a tese; estruturación correcta da intervención, con orde, claridade, fluidez e comunicación non verbal axeitada; ton e ritmo adecuado para intentar convencer das ideas que se defenden; posta en escena axeitada, efectiva e orixinal; exemplificacións e comparacións que facilitan a comprensión; capacidade de conseguir que se preste atención; espontaneidade; linguaxe non verbal etc.
· Calidade lingüística (léxica, gramatical e fonética): uso correcto do galego estándar, da súa sintaxe, morfoloxía, léxico..., sen interferencias léxicas (evitade os castelanismos!), sintácticas (practicade a correcta colocación do pronome átono!) ou morfolóxicas (tede especial coidado coa formación do plural ou do masculino/feminino!) do castelán, sen vulgarismos, sen hiperenxebrismos etc., e con adecuación a unha exposición didáctica e académica oral como esta; correcta vocalización e pronuncia axeitada dos fonemas propios do galego, como o -n- velar (o de unha ou algunha), a fricativa prepalatal xorda (como en caixón, Xela ou xeito) ou as vogais abertas e pechadas.
PRAZOS
• As intervencións orais na aula terán lugar entre os días 6 e 14 de marzo do 2024.
• As presentacións visuais (presentación de Google, PowerPoint etc.) que se vaian usar, deben ser compartidas coa profesora antes do día 1 de marzo do 2024 (ao correo nievesrodriguez@iesblancoamor.com).
